
Suv sovutish minorasi - sovutish tizimidagi kondensatsiya jarayonida ishtirok 

etadigan “Texnik suv”ning umumiy sikl boʻylab va sikldan qaytgandan keyin 

haroratini pasaytirishga xizmat qiladi. 26-28oC haroratli aylanma suvdan issiqlikni 

olib tashlaydi va bu issiqlikni kiruvchi havo oqimiga oʻtkazadi, natijada sovutish 

tizimini 16-18oC doimiy haroratli texnik suv bilan ta’minlaydi [1]. Aynan shu 

jarayonda texnik suv havo bilan atmosferaga suv bugʻi  va zarralari koʻrinishida 

yoʻqotiladi. Shu isrofni kamaytirish maqsadida quyidagi qurilmani tavsiya qilamiz 

[2]. 

Pogʻonali suv tutgich qurilmasi oʻrnatish 

Tavsiya etilgan Pogʻonali suv tutgich qurilmasi bir nechta talablarga javob 

berishi kerak. 

1. Qurilmaning ishlashi oʻzini oqlashi. 

2. U iloji boricha sodda tuzilishga ega boʻlishi kerak. 

3. Ish sharoitida energiya talab qilmasligi. 

4. Mexanik deformatsiyaga bardoshliligi . 

5. Kimyoviy korroziyaga chidamliligi. 

Favqulodda vaziyatlar uchun onson oʻrnatish  va boʻshatish  boʻlaklarga 

boʻlinishi mumkin. Albatta, tuz zarralari toʻplanib, pogʻonalar orasidagi tuz 

qatlamlarini hosil qilish xavfi mavjud. Shuning uchun uni tozalash maqsadida 

bo‘shatib olish oson boʻlishi zarur [3]. 

  

 
1-rasm. Qurilmada suvni ushlab qolish. 

 

Umumiy sovutish minorasi uchun jami 22 ta shunday moslamani 

oʻrnatadigan boʻlsak, biz yoʻqotilgan texnik suv zarralari va tomchilarining 65-70 

foizini ushlaymiz. Ya’ni 600 m3 /soat umumiy yoʻqotishning 50% bugʻ, 50% suv 

zarralari va tomchilari, 300 m3 suv zarralari va tomchilari ko‘rinishida boʻladi. 

65% texnik suv 195 m3 ni tashkil qiladi. Agar pulga chaqadigan boʻlsak, har soatda 

tejalgan mablagʻ 8 775 000 ni tashkil qiladi. Bir soatda yoʻqolgan miqdor 27 000 

000 ni tashkil etdi. Bu umumiy miqdorning 32,5 foizini tashkil etadi. Bu ventilator 

tuynigi orqali yoʻqolgan isrofning 32,5 foizini anglatadi. Agar ushbu qurilma 

ishlab chiqarishga joriy etilsa, qurilmamiz o‘z narxini albatta oqlaydi va stansiya 

yanada iqtisodiy samaradorlikka erishadi. Bu bilan yurtimiz ravnaqiga o‘z 

hissamizni qo‘shamiz degan umiddamiz. 

